
Barna- og útbúgvingarmálaráðið 
 
 

Dagfesting:  18.08.2025 

Mál nr.: 25/21888 

Málsviðgjørt: LD 

Ummælistíð: Skrivið frá/til 

Eftirkannað: Lógartænastan 
dagfestir  

 
 

Uppskot til 
 

Kunngerð 
um 

próvtøkur í føroyskum sum annaðmál til vaksin 
 
 

Við heimild í § 10, í løgtingslóg nr. 58 frá 
29. mai 2024 um føroyskt sum annaðmál 
verður ásett: 
 

Endamál 
 
§ 1. Próvtøkur skulu skjalprógva, í hvønn 
mun próvtakarin hevur rokkið teimum 
málum, og lýkur tey krøv, sum ásett eru í 
námsætlanini í føroyskum sum annaðmál til 
vaksin. 
Stk. 2 Kunngerðin er galdandi fyri tær 
próvtøkur, sum kunnu geva prógv ella 
skjalváttan.  
 

At leggja til rættis 
 
 
§  2. Próvtøkurnar verða lagdar til rættis og 
skipaðar eftir galdandi reglum, so førleikar 
luttakarans verða rættvíst mettir, og váttan 
fæst fyri, hvussu væl próvtakari hevur 
rokkið ásettu málunum í námsætlanini til 
vaksin fyri føroyskt sum annaðmál. 
Stk. 2 Skúlastjórin hevur mótvegis 
aðalráðnum ábyrgd av, at allar próvtøkur 

fara fram sambært galdandi reglum og 
innanhýsis mannagongdum í skúlanum, og 
at kunna luttakarar um próvtøkutreytir, 
krøv og mannagongdir. 
Stk. 3 Aðalráðið ásetur dagfesting fyri 
próvtøkurnar. Tíðarkarmar fyri 
próvtøkurnar verða ásettar í námsætlan. 
Próvtøkurnar verða hildnar tvær ferðir um 
árið. Námsætlanin ásetur nær eitt stig endar 
við próvtøku.  
 

At fara til próvtøku 
 
§ 3. Luttakari, sum hevur fylgt 
undirvísingini, er innskrivaður til próvtøku, 
og kann fara til próvtøku á 
próvtøkudegnum. 
Stk. 2 Próvtakari, sum ikki fær møtt til 
próvtøku vegna skjalprógvaða sjúku, ella er 
forðaður at luttaka av aðrari orsøk, sum 
próvtakarin ikki hevur ræði á, skal hava 
møguleika at fara til próvtøku á næsta 
próvtøkutíðarskeið.  



Stk. 3 Sjúka skal vera skjalprógvað í 
seinasta lagi tann dagin próvtøkan skal fara 
fram, ella skjótast til ber. 
Stk. 4 Sjálvlesandi kann innskriva seg til 
próvtøku í seinasta lagi 60 dagar áðrenn 
próvtøkudagin  
 

Sjálvlesandi 
 

§ 4. Sjálvlesandi kann fáa prógv fyri at 
hava lokið eitt próvtøkustig. 
Próvtøkustigið skal hava støði í 
námsætlanini til vaksin fyri føroyskt sum 
annaðmál. 
Stk. 2 Skúlin hevur ábyrgd av kunning og 
vegleiðing til tilmelding til próvtøku eftir 
umbøn frá sjálvlesandi. 
Stk. 3 Tann, ið innskrivar seg, kann verða 
kravdur eftir gjaldi, sum skúlin ásetur, og 
landsstýrisfólkið góðkennir. 
 
 

Próvtøkuhald 
 
§ 5. Munnligar og skrivligar próvtøkur eru 
almennar, men skúlin kann víkja frá hesum 
í serligum føri. 
Stk. 2 Skúlin tryggjar, at próvtakari ikki 
samskiftir við umheimin undir 
próvtøkunum. 
Stk. 3 Próvtøkur vera hildnar sambært 
námsætlanini. 
Stk. 4 Um illgruni er um svik undir 
próvtøku ella próvdøming, t.d. at ein 
próvtakari hevur fingið ella givið hjálp, 
latið inn arbeiði hjá øðrum, brúkt tilfar, sum 
ikki er sjálvframleitt, ella brúkt óloyvdir 
hjálparmiðlar, skal skúlastjórin hava 
fráboðan um hetta.  
 

Próvdómarar og próvhoyrarar 
 

§ 6. Aðalráðið tilnevnir próvdómarar til 
munnligar og skrivligar próvtøkur út frá 
upplýsingum frá skúlunum. 
Stk. 2 Skúlarnir tryggja, at upplýsingar um 
lærarar, sum kunnu gerast próvdómarar, eru 
rættir. 
Stk. 3 Um próvdómari brádliga fær forfall, 
verður annar próvdómari tilnevndur. 
Stk. 4 Munnlig og skrivlig próvtøka verður 
dømd av próvdómara og próvhoyrara. 
Stk. 5 Próvdómari tryggjar, at próvtøkan fer 
fram eftir reglunum sambært § 2, stk. 1 og 
2; og at próvtakarar fáa einsháttaða viðferð. 
Stk. 6 Lærarin við ábyrgd fyri 
undirvísingini er próvhoyrari til munnligu 
próvtøkuna. Er hesin ikki tøkur, verður 
annað próvhoyrari valdur. 
Stk. 7 Próvdómari kann ikki vera lærari í tí 
skúla, har hann próvdømir. 
Stk. 8 Vanlig fortreyt fyri at hava 
próvdómaraførleika er, at lærari hevur 
undirvíst í føroyskum sum annaðmál.  
Stk. 9 Próvtøkutíðin verður lønt eftir avtalu 
við fakfelag. 
 

Døming 
 

§ 7. Allar próvtøkur verða dømdar einsæris 
og meting verður givin sambært 
námsætlanini. 
Stk. 2 Próvtøkuúrslitið verður kunngjørt 
próvtakaranum, og kunnu vera: 
1) staðið,  
2) ikki staðið,  
3) ella  próvtøkutal. 
Stk. 3 Aðalráðið ger próvtalsstiga. 
Stk. 4 Próvdómari og próvhoyrari døma í 
felag. 
Stk. 5 Próvtøkuurslitið verður skrivað á 
próvtalslista. 
Stk. 6 Um ivamál ella ósemja er um 
próvtalsgeving, tekur leiðari skúlans avgerð 
eftir hoyring av próvdómaranum og 
próvhoyraranum. 



Stk. 7 Próvdómari hevur ábyrgd av at 
tryggja, at próvtøkan fer fram sambært 
galdandi reglum og málum, og at 
próvtakarar verða rættvíst og álítandi 
dømdir, umframt at hann skal seta 
spurningar, skriva frágreiðingar og hevur 
skyldu at goyma próvtøkuskjalfestingar, 
m.a. frágreiðingar, stikkorð, viðmerkingar, 
niðurstøður og líknandi, í eitt ár. 
 

Prógv 
 

§ 8. Skúlin útvegar prógv og skjalváttanir 
eftir leisti frá aðalráðnum. 
Stk. 2 Bert eitt frumprógv verður skrivað. 
Avrit kann útflýggjast um frumprógvið er 
horvið. 
Stk. 3 Skúlin goymir prógv og skjalváttanir 
í 30 ár, og letur upplýsingar til 
Landsskjalasavnið, um skúlin verður lagdur 
niður. 
Stk. 4 Próvtøl verða latin aðalráðið. 
 

Kæra um próvtøku 
 

§ 9. Próvtakari kann kæra um próvtøku til 
skúlan, í seinasta lagi 7 dagar eftir, at 
próvtøkuúrslitið er kunngjørt 
próvtakaranum. Kæran skal vera skrivlig og 
hava ítøkiliga grundgeving. 
Stk. 2  Kæran kann snúgva seg um: 
1) Viðurskiftir kring próvtøkuhaldið 

2) Dømingina 
Stk. 3 Skúlin tekur við støði í fakligu 
metingunum og viðmerkingum kærarans 
avgerð í málinum. Avgerðin skal vera 
skrivlig og grundgivin, og hon skal hava 
eina av hesum niðurstøðum: 
1) Kærarin fær viðhald, 
2) Kærarin fær boðið umdøming (einans 
um skrivlig próvtøka), 
3) Kærarin fær boðið endurpróvtøku, ella 
4) Kærarin fær ikki viðhald í kæruni. 
Stk. 4 Avgerðin skal verða fráboðað kærara, 
próvdómara og próvhoyrara í seinasta lagi 
7 dagar eftir kæruni, og kærarin skal hava 
at vita, at umdøming ella próvtøka kann 
enda við lægri próvtali. 
Stk. 5 Um kærarin ikki fær viðhald, kann 
avgerðin kærast til landsstýrisfólkið 7 dagar 
eftir, at avgerðin er kunngjørd honum. 
 

Aðrar reglur 
 

§ 10. Aðalráðið kann nýta øll skrivlig 
próvtøkuúrslit í navnleysum líki til 
gransking, námsfrøðiligt arbeiði og 
námsfrøðiliga útbúgving. 
 

Gildskoma 
 
§  11. Henda kunngerð kemur í gildi dagin 
eftir, at hon er kunngjørd. 

